
Annotatsiya. Ushbu  maqolada kadastr raqamlarini shakllantirishda kompyuter 

dasturini yaratish,  yer uchastkasiga kadastr raqamini berilishi undan foydalanish 

huquqini davlat rо‘yxatidan о‘tkazish bo‘yicha ma’lumotlar keltirib o‘tilgan.  

Kalit so‘zlar. Yer, kadastr, bino, karta, yer uchastkasi  va kadastr raqami. 

 

Abstract. This article provides information on the creation of a computer program 

for the formation of cadastral numbers, the assignment of a cadastral number to a plot 

of land, and the state registration of the right to use it. 

Yer uchastkalariga bо‘lgan huquqlarni ruyxatga olish katta xajmlardagi 

axborotlarni qayta ishlash, saqlash va tizimlashni, ya’ni avtomatlashgan axborotlar 

tizimining yaratilishini talab qiladi. U yer kadastrini yuritishni avtomatlashtirishga 

hamda yer mulk munosabatlarini iqtisodiy-huquqiy muvofiqlashtirish jarayonlarini 

axborotli ta’minlashga mо‘ljallangan. Qarorlar qabul qilish va ularni bajarilishini 

nazorat qilishda ma’lumotlar bilan ta’minlash jarayonini avtomatlashtirish asosida 

yerdan foydalanishni samaradorligini oshirish ushbu tizimni yaratishning asosiy 

maqsadi hisoblanadi. 

Yuqoridagilarni amalga oshirish о‘z navbatida yer uchastkalari tо‘g‘risida 

avtomatlashtirilgan ma’lumotlar bankini yaratish bilan о‘zviy bog‘liqdir, negaki yer 

uchastkalari yer kadastrining obyekti bо‘lib aynan shu yer maydoni va undan 

joylashgan kuchmas mulklar hisoblanadi. Yer uchastkasini rо‘yxatga olish uchun 

raqamli kadastr xaritasini tuzish rо‘yxatlashni respublika miqyosida yagona tizimga 

solishda katta ahamiyatga ega. Bunda har bir yer uchastkasini alohida kadastr raqamiga 

ega bо‘ladi. 

Kadastr raqami – yer uchastkasi, bino va inshootga tegishli О‘zbekiston 

Respublikasi xududida takrorlanmaydigan raqamdir. Kadastr raqami qonun xujjatlari 

bilan belgilangan tartibda uni takomillashtirishda beriladi va rо‘yxatdan о‘tkazilgan 

huquqning mavjud bо‘lguniga qadar saqlanib qolinadi. Yer uchastkasiga kadastr 

raqamini berilishi undan foydalanish huquqini davlat rо‘yxatidan о‘tkazganidan sо‘ng 

amalga oshiriladi. 

Yer uchastkalarining chegaralarini tasvirlash va holatini hisobga olish uchun 

1:2000 dan 1:25000 gacha bо‘lgan davlat standartlarida qabul qilingan masshtablarda 

kadastr kartalari yuritiladi. Kadastr kartalarida yer uchastkalarning kadastr raqamlari 

ham huquqiy rasmiylashtiriladi. 

Kadastr zonalari, massivlari va mavzelarini kadastr bо‘yicha bо‘lish va 

shakllantirish vaqtida ularning chegaralari, odatda shaharlar, shahar tumanlari, 

qishloqlar, ovullarning ma’muriy chegaralariga tо‘g‘ri keladi. Ma’muriy chegaralar 

о‘zgarganda, kadastr bо‘yicha bо‘linish sxemasiga tegishli о‘zgartirishlar kiritiladi. 

Yer uchastkasining kadastr raqamini shakllantirish yer uchastkasi kuchmas mulk 

obyekti sifatida shakllantirilgan va uning chegaralari tuman (shahar) navbatchi nideksli 

kadastr xaritasi (rejasi)ga kiritilgandan keyin boshlanadi. 

Yer uchastkalariga kadastr raqamlarini berish va yer uchastkalariga egalik qilish 

huquqlari shahar va shaharchalarda davlat rо‘yxatidan о‘tkazilgan hollarda kuchmas 

mulk kadastri xizmati tomonidan, О‘zbekiston Respublikasining qolgan xududlari 

bо‘yicha yer resurslari tuman xizmatlari tomonidan amalga oshiriladi. Noturar joy 

binolar va inshootlar bir kismiga kadastr raqamlari mazkur ob’’yektlarga egalik qilish 

huquqlarini kuchmas mulk kadastri xizmati xodimlari tomonidan davlat rо‘yxatidan 

о‘tkazish vaqtid beriladi. 

Kо‘pgina mamlakatlar yer va kuchmas mulklari tо‘g‘risidagi ma’lumotlarni 

avtomatlashtirilgan rо‘yxatga olish va qayta ishlashga muljallangan, uning davlat 

ahamiyatiga molik axborotlar tizimini yaratmoqdalar yoki qayta kurmoqdalar. Birinchi 

muammo bunday yirik miqyosdagi loyixalarini hayotga tadbiq etishda asosiy maqsad 

rо‘yxatga olish tizimini osonlashtirish va tezlashtirish, ularni ishonchliligini oshirish 

yerdan foydalanish va kuchmas mulk iqtisodiyoti sohalaridagi rejalashtirish va 

boshqaruv masalalariga moslashtirish hamda kо‘p maqsadli kadastr tizimini 

yaratishdan iborat. 

Avtomatlashtirilgan rо‘yxatga olish tizimini yaratishdan asosiy maqsad xudud va 

kirrali kuchmas mulk bilan ish olib boruvchi hamda shu sohalarni boshqarish, 

rejalashtirish va nazorat qilish bо‘yicha turli-tuman masalalarni hal qiluvchi turli 

darajalardagi ma’muriy xо‘jalik xizmatlarini ishonchli kо‘p qirrali axborotlar bilan 

ta’mnlashdan iborat. 

Ikkinchi muammo-bu axborotlar bilan ta’minlashning yangi tamoyillari va turli 

tuman foydalanuvchilarga xizmat kо‘rsatish bilan kadastr tizimini yer va kuchmas 

mulk tо‘g‘risidagi avtomatlashtirilgan ma’lumotlar banki sifatida qayta etishdir. 

О‘zbekiston Respublikasida ham hozirgi kunda yer uchastkalariga bо‘lgan huquqlarni 

rо‘yxatga olishning avtomatlashtirilgan tizimiga о‘tish bо‘yicha maxsus ilmiy ishlar 

boshlab yuborilgan. Bu yо‘nalishda yer uchastkalariga bо‘lgan turli-tuman huquqlarni 

rо‘yxatga olish ishi bilan shug‘ullanadigan barcha tashkilotlar uchun 

avtomatlashtirilgan rо‘yxatga olish dasturi yaratish rejalashtirilmoqda. Bajariladigan 

bu vazifa mamlakatimizda amalga oshiriladigan yer uchastkalariva kuchmas mulklar 

bо‘yicha avtomatlashtirilgan ma’lumotlar bankini yaratishning dastlabki qadamlari 

bо‘ladi. 

